
OBRAZLOŽENJE 

 

PRAVNI OSNOV 

Pravni osnov za donošenje Pravila o izmjeni Pravila Kantonalne javne ustanove „Gerontološki centar“ Sarajevo 

nalazi se u odredbi člana 27. stav 1. alineja 1. Zakona o ustanovama („Službeni list RBiH“ broj:6/92, 8/93 i 13/94), 

kojom je utvrđeno da Upravni odbor donosi pravila ustanove. Pravni osnov je sadržan i u odredbi člana 27. stav 1) 

alineja a) važećih Pravila Kantonalne javne ustanove „Gerontološki centar“, kojom je utvrđeno da Upravni odbor 

donosi Pravila Gerontološkog centra, uz saglasnost Ministarstva za rad, socijalnu politiku, raseljena lica i izbjeglice 

Kantona Sarajevo. 

 

RAZLOZI DONOŠENJA 
 

U proceduri donošenja Pravilnika o radu Kantonalne javne ustanove „Gerontološki centar” predložena je izmjena naziva 

Službe zdravstvene zaštite i njege, tako da se predlaže da ova služba nosi naziv „Služba zdravstvene njege i 

rehabilitacije”. 

Kako je naziv službi propisan članom 22. Pravila KJU „Gerontološki centar”, to je bilo neophodno izvršiti izmjenu u 

dijelu kojim se propisuje naziv službe zdravstvene njege i rehabilitacije. 

 

OBRAZLOŽENJE POJEDINIH ČLANOVA 

 

Član 1. – Ovim članom se u članu u članu 22. Pravila, tačka d) mijenja i glasi: „Služba zdravstvene njege i 

rehabilitacije  

 

Član 2. – Ovim članom je propisano da Ministarstvo za rad, socijalnu politiku, raseljena lica i izbjeglice Kantona 

Sarajevo daje saglasnost na Pravila o izmjeni Pravila Gerontološkog centra. 

 

Član 3. – Ovim članom je utvrđeno stupanje na snagu Pravila o izmjeni Pravila Gerontološkog centra. 

 

 

IZVOD IZ ZAKONA O USTANOVAMA 

(„Službeni list RBiH” broj:6/92, 8/93 i 13/94) 

 

Član 27. 

Upravi odbor: 

 

- donosi pravila ustanove, 

- imenuje i razrješava direktora, 

- utvrđuje planove rada i razvoja, 

- utvrđuje godišnji program rada, 

- donosi finansijski plan i usvaja godišnji obračun, 

- donosi opšti akt o unutrašnjoj organizaciji i sistematizaciji poslova i druge opšte akte u skladu sa zakonom i 

pravilima ustanove, 

- odlučuje o svim pitanjima obavljanja djelatnosti radi kojih je ustanova osnovana, ako zakonom nije određeno da 

o određenim pitanjima odlučije drugi organ ustanove, 

- usmjerava, kontroliše i ocjenjuje rad direktora, 

- rješava sva pitanja odnosa sa osnivačem, 

- odlučuje o korištenju sredstava preko iznosa utvrđenog pravilima ustanove, 

- odgovara osnivaču za rezultate rada ustanove, 

- odlučuje o prigovoru radnika na rješenje kojim je drugi organ određen pravilima ustanove odlučio o pravu, 

obavezi i odgovornosti radnika iz radnog odnosa, 

- podnosi osnivaču najmanje jedanput godišnje izvještaj o poslovanju ustanove, 

- vrši i druge poslove u skladu sa zakonom i pravilima ustanove. 

Zakonom se mogu bliže odrediti pitanja iz alineje 7. stava 1. 

 

IZVOD IZ PRAVILA 

KANTONALNE JAVNE USTANOVE „GERONTOLOŠKI CENTAR“ 

(Broj: 07-1070/13 od 26.11.2013.godine) 
 

Član 27. 

 

           (1) Upravni odbor Gerontološkog centra obavlja slijedeće poslove: 

             

            1) Donosi, utvrđuje i usvaja: 

a) donosi Pravila Gerontološkog centra, Pravilnik o radu, Pravilnik o unutrašnjoj organizaciji i 

sistematizaciji  poslova (prilog Pravilnika o radu) i Pravilnik o načinu prijema i otpustu korisnika 

usluga, uz saglasnost Ministarstva za rad, socijalnu politiku, raseljena lica i izbjeglice Kantona 

Sarajevo, 

b) donosi Pravilnike iz člana 60. ovih Pravila, 

c) utvrđuje planove rada i razvoja Gerontološkog centra, 

d) utvrđuje godišnji program rada Gerontološkog centra i prati njegovu realizaciju, 

e) donosi finansijski plan i prati njegovu realizaciju, 

f) usvaja godišnji obračun, 

g) usvaja i podnosi Osnivaču godišnji izvještaj o poslovanju Gerontološkog centra, 

h) odobrava godišnji plan nabavke roba, usluga i radova. 
 


